Raad met jou rande

k wil vandag stilstaan by die reg-
te van ’n vrou, gewoonlik in ‘n
tweede huwelik, nadat haar man
sterf.

Ek doen dit aan die hand van Rapport
se berig verlede naweek “Vrou moet
‘met niks’ oor begin nadat man op plaas
vermoor is”.

Vir die lesers wat dit gemis het, die
kern van die saak, volgens die berig in
Rapport, is: Die weduwee, Fiona Kruger,
en haar man, Johan, is op hul plaas aan-
geval. Hy is doodgeskiet en sy gemartel.
Daarna het haar man se twee dogters uit
’n vorige huwelik haar glo “weggejaag”
en die testament waarin hy na bewering
vir haar meer as Rl miljoen gelaat het,
teengestaan.

Sy het glo 'n prokureursbrief van die
dogters, Rina Swart ('n prokureur van
Pretoria) en Anesta Fourie, gekry met die
boodskap dat sy die plaas moet verlaat.

Intussen, lees die berig, is die plaas
reeds verkoop, glo vir minder as die helf-
te van sy waarde.

Jy kan ook dreig

Ek wil eintlik breér kyk na hierdie pro-
bleem. Die geval is nie uniek nie. Ek sien
dit te veel kere. Ons sit op hierdie oom-
blik met "n soortgelyke geval. Ook 'n
stiefma. Ook twee dogters uit 'n oorlede
man se vorige huwelik.

Die “wegjaag” van die plaas af, of uit
die huis uit, is twak. Niemand kan jou
van 'n plaas (of woonhuis) af “wegjaag”
nie. Mense skrik te gou vir 'n “proku-
reursbrief”. Laat jou prokureur ook 'n
brief skryf. Dit is hoe dit gedoen word.

Om jou van die plaas af, of uit jou
woonhuis te kry, moet 'n regsproses ge-
volg word.

Die dreigement van “ons gaan die tes-
tament teenstaan” beteken ook niks. By-
na elke ou wat ontevrede is oor hy nie
genoeg erf nie, maak soortgelyke leé
dreigemente. Totdat daar ’n regsproses
aan die gang is (n hofinterdik) om die
testament te betwis, bly dit leé woorde.

uwe

Mense skrik te gou vir ‘prokureursbriewe’ en dreigemente

Prokureursbrief of nie.

En as daar so 'n proses aan die gang is,
is die bemakings in die testament vir
eers hangende in afwagting op die uitein-
de van hierdie regsproses, en sal die ver-
koop van boedelbates hoogs onreélmatig
wees.

Die oplossing

Goed, dit is sommer so 'n kort stukkie
oor hoe die reg min of meer werk. Wat-
ter ander opsies is daar vir die vrou?

Laat ek begin deur te sé dit is elke per-
soon se goeie reg om met sy goed te
maak soos hy of sy wil. Deur ’n testa-
ment op te stel, doen jy presies dit. Jy
reél die verdeling van jou goed na jou
dood. Dit is waarom 'n korrek opgestelde
testament, met die aanstelling van 'n ek-
sekuteur wat weet wat hy of sy doen as
deel daarvan, so belangrik is.

Ons reg heg ’n baie hoé waarde aan 'n
mens se testeervryheid. Selfs waar ’n tes-
tament in die hof betwis word, sal 'n hof
nie sommer inmeng nie, tensy daar 'n
onreélmatigheid of onsekerheid bestaan.

Maar daar is kere waar testamentére
bemakings wel tersyde gestel kan word.
En dit is die belangrike punt wat ek van-
dag wil maak vir vroue wat in ’n soortge-

Iyke situasie sit as Fiona Kruger. Daar is
meer van hulle as wat lesers dalk dink.

Die oplossing vir sulke vroue (dit geld
vir mans ook, maar ek het nog nie van
een in so ’n situasie gehoor nie) 1€ in die
Wet op Onderhoud van Langslewende
Gades (Wet 27 van 1990).

Die oorlewende gade, sé die wet, het
‘1 eis teen die boedel van die oorlede ga-
de vir die voorsiening van haar redelike
onderhoudsbehoeftes totdat sy sterf, of
weer trou, in soverre sy nie in staat is
om self daarvoor te voorsien nie.

So ’n eis, sé die wet verder, geniet 'n
soortgelyke voorkeur as 'n eis van 'n
minderjarige kind teen die boedel, sou
dit van toepassing wees. Kortom, dis nie
sommer 'n hierjy eis nie. Dit kry basies
voorkeur net na skuldeisers en belas-
tings.

Die eis kan direk by die eksekuteur in-
gedien word, wat dan ’n reg het om met
die gestorwe gade 'n ooreenkoms aan te
gaan.

Die probleem kom natuurlik in waar
die eksekuteur ook 'n erfgenaam is, by-
voorbeeld die dogters van die gestorwe-
ne. Soos ons sien in die saak Brimble-
Hannath v Hannath e.a. in die hoogge-
regshof in Kaapstad (2021).

In hierdie geval het die oorledene aan
sy vrou 'n lewenslange reg op hul woon-
huis nagelaat. Die twee dogters, ekseku-
teurs sowel as trustees van 'n trust, het
namens die trust ’n eis ingestel teen die
boedel.

Benewens die feit dat die regter sy on-
gelukkigheid uitgespreek het dat die saak
in die hof 'n draai moes maak, het die
hof bevind dat deur die dogters as ekse-
kuteurs en trustees aan te stel dit 'n be-
langebotsing geskep het. Die hof het ge-
las dat albei as eksekuteurs verwyder
word.

Die kern van my boodskap vandag is
dat vroue wat hulself in so ’n situasie be-
vind, hulle nie moet laat intimideer deur
dreigemente en prokureursbriewe nie. Jy
word beskerm deur die reg. Jy het ook
regte.

Jy het jou man verloor. Jy hoef nie jou
menswaardigheid ook prys te gee nie.

